
1/ Aurkezpen Orokorra

a/ Zer da IKUSI MIKUSI
b/ Zendako IKUSI MIKUSI
d/ Helburuak

e/ Partaideak

f/ Asmoak eta gogoak

2/ Euskal Haur eta Gazte
Literatura

a/ Historioa Frantzian

b/ Historioa Euskal Herrian
d/ Gaurko egoera

e/ Europako Haur eta Gazte
Literatur Azokak

3/ lkusi Mikusi 2025

a/ Antolaketa orokorra
b/ Eskolen eta Profesionalen eguna
d/ Familien eguna

4/ Elementu Praktikoak

a/ Aldaketak
b/ Egutegia
d/ Eskolen bete-beharrak

e/ lzen emate taula




1 - AURKEZPEN OROKORRA
nmm——

a / ZER DA IKUSI MIKUSI ?

IKUSI MIKUSI proiektua, euskara hutsean den HAUR eta GAZTE LITERATURA
AZOKA da. Lehen edizioa 2021-ean izan zen, 2025-ko urriaren 10 eta 11an
bostgarren edizioa izango da.

Usaian bezala, SARA herrian ospatuko da ekitaldia. Azkenean, IKUSI MIKUSIk
euskarari eta haur eta gazte literaturari premiazko tokia eskaintzen dio, bi egunez :
eskolen eta profesionalen eguna eta familien eguna.

b / ZENDAKO IKUSI MIKUSI ?

Euskal Haur eta Gazte Literaturari lehio berri bat zabaldu nahi dio IKUSI MIKUSIK.
Gertaera hunek, gizartean dagoen eskas eta behar bat betetzen du.

Euskal Herri osoko ikasleak (eskola egunean), profesionalak (profesional egunean)
eta jendartea (famili egunean), elkartu nahi ditu, Euskaraz den Haur eta Gazte Lite-
raturaren inguruan : iparraldea, hegoaldea eta Nafarroa.

Ekitaldi hau guztiz aurre-ikusia, gogoetatua eta diseinatuta da haurrentzat, bai pro-
gramatutako ikuskizun eta tailerren aldetik (adinen arabera), baita ere altzari eta
espazioen antolaketa aldetik.

Forma ibiltariak alderdi guztietan betetzen du jaialdiaren kontzeptua, eskola eta
familientzat pentsatuta baita.

Haur eta gazte euskal literatura profesional guztiak, Euskal Herri osotik presente
izango dira: liburuen argitaletxeak (bakarrik euskarazko liburuak), idazleak, ilus-
tratzaileak, liburu-saltzaileak, liburuzainak, kondalariak eta artistak.

d / HELBURUAK

 Euskal haur eta gazte literatura (gaur egungo euskal kulturaren ardatz nagusieta-
koa) plazara jalgitzea eta sustatzea.

* Euskal herri osoko ikasleak (eskolen egunean), profesionalak (profesionalen egu-
nean), eta jendartea (familien egunean) elkartzea eta gurutzatzea, Euskaraq,
plazerra eta literaturaren inguruan.

e Ume ttikiak, haurrak eta gazteak, irakurtzeko, kondairak entzuteko, hitzekin jo-
lasteko eta idazteko aukerak ematea, euskarazko albuma eta liburuen munduan
murgilduz.

* Familian, gurasoak beren seme-alabekin, euskal liburuen inguruan une goxo bat
igarotzea, emozioak elkarrekin bizi ditzaten, albumek eskaintzen duten irakurketa
eta idazketa jolasei esker.



e / PARTAIDEAK

Lau Euskal bazkideek : MARIGORRI, SARAKO Herria, GALTZAGORRI elkartea
eta PAMIELA haurrentzako literaturan espezializatuak, ahaleginak eta ezagutzak
kontzentratzen dituzte, EUSKARAZKO HAUR eta GAZTE LITERATURA ekitaldi hau,

nagusia eta epe luzerako gertaera paregabea izan dadin.

MARI GORRI Saran kokatua den elkartea da, eta bere helburu

nagusia da euskarazko haur eta gazte literatura garatzea,

lkusi Mikusi antolatuz. Bere ko-lehendakariak Yolanda ARRIETA

eta Pello ANORGA euskal idazle famatuak dira, eta bere zuzen-
MART GORRI dari artistikoa, Amaia Hennebutte.

mmm——

SARA Herriak, aspaldidanik BILTZARRAri esker literaturarekin
lotura zeukanez, begi onez eta gogo handiz harrera ona egin
zion IKUSI MIKUSIri hastapenetik : Euskara eta Haur literatura
garatzeko asmoarekin.

GALTZAGORRI, Donostian kokatua den 35 urte dituen el-
kartea da, hegoaldean, euskal haur eta gazte literatura-
iBbY ren erreferentzia bilakatu dena. Haur literatura sustatzen,
gigﬁggqorr‘ zabaltzen eta garatzen du, gizarte zibilaren arlo guztiak
sentsibilizatuz : egileak, idazleak, ilustratzaileak, profesio-

M nalak, familiak, eskola munduan haurrak eta irakasleak.
PAMIELA argitaletxea, Nafarroan kokatzen da, eta
euskarazko lehen albumen edizioan aitzindaria izan da.
Gaur egun, munduko klasiko ezinbesteko lanak euskaratu ‘ I?géMIELA

ditu. Literatura hau bultzatzen jarraitzen du, urtero, Etxe-
pare saria irabazi duen liburua argitaratuz. M




Partaide eta laguntzaile askok sustengatzen dute aurten ere gertaera nagusi hau,
besteak beste, Euskal Hirigune Elkargoak, DRAC-ek baita ere JON MICHALSKI
Fundazioak.

f / ASMOAK ETA GOGOAK

Eskola egunean, maila guztietako ikasleak, Euskal Herri lurralde guztietatik biltzen
eta elkartzen dira Saran.

Ikusi Mikusira heldu den ikasle bakoitzak BONO bat jasoko du, eta hunekin, gus-
tukoa duen liburua erosten ahalko du !

Erabat haiei dedikatutako eguna elkarrekin igaroko dute, eta hainbat ekitalditan
parte har dezakete :

* euren eta besteen sorkuntzen erakusketa bisita dezakete,

* euskal liburuak ezagutzen eta erosten ahalko dituzte,

* euskal idazle eta ilustratzaileak topatuko dituzte,

* jkuskizunak ikusiko eta biziko dituzte,

* tailerretan parte hartuko dute, eta sortzaile bilakatuko dira.




2 - EUSKAL HAUR

ETA GAZTE LITERATURA
—F

a / HISTORIOA FRANTZIAN

Frantzia herrian, betidanik HAUR LITERATURAK toki handia izan du gizartean.

18. mendean hasi zen haur literatura.

Garaian, haurrei zuzendutako literatura moralista eta pedagogoa da: ixtorio
guztiak biziki moralak ziren, eta liburuetan agertzen ziren pertsonaiak, haurren-
dako, irakurlearendako, modeloak izan behar ziren.

19. mende erdian, liburuetan, agertu dira lehen haur pertsonaiak konplexua-
goak, eta trabagarriak:

Jean-Paul Choppart, izan zen lehena: Louis Desnoyers-ek asmaturik, (lehen
gazte elaberria) 1836-an. Anti-heroea zen benetan: fisikoki itsusia, gainera mila
zozokeri egiten...

Gero Pinocchio, Tom Sawyer... eta beste, inspiratu dituenak.

Bi mundu gerren artean, haur pertsonaiak autonomoagoak eta libreagoak
agertzen hasi ziren : ezagunena, Fifi Brindacier ( edo Pipi Kaltzaluze ) neska
suediarra, eskandaloa eta debekatua izan zena luzaz. Gezurrari, irudimenari
eta sorkuntzari ate bat zabaldu zen orduan! Haur zintzo eta haur gaiztoaren
dikotomia amaitu zen.

60. hamarkaden bukaeran, eta sustut 68. urteetan, zinez aldaketa sendi da :
haurra BILUZIK agertzen da.

Sendak idazleak «In the Night Kitchen» album ilustratua kaleratu zuen 1970ean,
eta bertan lehen aldiz haur bat biluzik agertzen da. Liburu hau album ilustratua-
ren aitatzat hartzen da.

Gai berri batzu jorratzen dira, hala nola burasoen bereixketa, heriotza haurren
trauma eta beldurrak...

Lehen literaturak haurra «babesten» zuen, orain haur eta gazte literaturak muga
berezirik ez dauka.

Azkenean, gaur egun, erran dezakegu, haur literaturak gizartearen bilakaera
jarraitzen duela.




b / HISTORIOA EUSKAL HERRIAN

Euskal-herria aipatzerakoan, iparralde eta hegoaldeak bereixi behar dira.

Erran gabe doaq, Iparraldean, Frantzia kulturaren eragina izanki, haur literatura
kulturan sartua dela: burasoek albumak erosten dituzte, arratsetan haurrei ipuinak
irakurtzen dizkiete, eskoletan, albuma oinarrizko lan tresna ezinbestekoa bilakatu

da.

Hegoaldean, Haur Literaturaren garapena Euskara Hizkuntzaren egoerari lotua
izan da. Erran bezala, Frantzian,1960. urtetik goiti garatuz joan da, aldiz Hego
Euskal herrian, 80.hamarkadan hasi zen haur literatura garatzen, euskararen nor-
malizazioarekin batera.

Ondorioz, hegoaldean, euskal haur eta gazte literaturaren garapenak “beranta”
hartu zuen.

Adibidez, 2000. urteetan, 5 urte goitiko haurrentzat, euskarazko liburu eskaintza
bazegoen, aldiz 0-5 urte artekoentzat, sorkuntza propiorik ez zegoen.Geroztik,
emeki-emeki garatuz doa, argitaletxe batzuei esker.

Gaur egun, bagoaz munduko obra kanonikoak euskaratzen eta sekulako garapena
ezagutzen du Euskal Haur eta Gazte Literaturak, sorkuntza arloan idazle eta ilus-
tratzaile berri eta gazteei esker.



e / GAURKO EGOERA

Edalontzia betetzen ari den seinale, egun, sorkuntza aberatsa eta zabala dago
euskal sortzaile ugarien artean, batez ere ilustratzaile ofizioari erreparatuta. Hor
dugu, adibidez, Miren Asiain, Iban Barrenetxea, Maite Gurrutxaga, Eider Eibar,
Maite Mutuberria, Elena Odriozola, Leire Salaberria...

Komikia mundua ari da mugitzen eta egile eta irakurle ugari erakartzen: Harkaitz
Cano, Eider Rodriguez, Asisko Urmeneta, Julen Ribas, Dani Fano...

Idazle gazte ugari ari da plazaratzen: Leire Bilbao, Oihane Fernandez, Ana Jaka,
Ramon Olasagasti, Ruben Ruiz, Castillo Suarez...

Salon du Livre et de la Presse Jeunesse Montreuil: Salon
Haur eta gazte literatura azoka garrantzitsuena, Frantzian ger- g{‘({g"e
tatzen da, Montreuil hirian, urte guziz, azaro amaieran. la presse
. . . . jeunesse
Aste oso batez, publikoa eta munduko profesionalak biltzen dira, ¢n Scine-
. . . . . amn
eta sorkuntza berriak plazaratzen dira, ikuskizunak eta tailerrak ~ Denis

antolatuak dira, idazle eta ilustratzaileak argitan emanak dira.... @

Eskolen eguna, familien eguna, baita ere profesionalenak anto- M

latuak dira. Literatura sorkuntza eta berrikuntza guztiak agerian
jarriak dira. Munduan zehar, ezinbesteko hitzordua bilakatu da.

BOLOGNA Bologna Children’s Book Fair:

CHILDREN'’S Bigarren hitzordu garrantzitsuena da apirila hastapenean
BOOK Bolognan antolatzen den azoka, urte guziz. Baina azoka ho-
FAIR . . ol e

netan, gehiago argitaletxe eta marrazkilarien arteko topake-

M ta profesionalak dira antolatuak.

Ez da irekia publiko zabalari (eta sustut haurrei).
Bienadle llustracii Bratislava BIB: =S i

llustrazioen nazioarteko azoka da, 1966.urtetik bi urtetik behin
ospatzen da Eslovakian. Haur eta gazteen liburuetako marrazkiak 'iLUQ%RA
erakusten dira. Andersen sariarekin batera ospetsuenetarikoa da. Cll Eéz&frﬂ

Euskal irudigile batzuek bertan Urrezko Sagarra Saria jaso dute, - ==

adibidez Asun Balzolak 1985.urtean eta Elena Odriozolak 2015. E(GVAMZS

BENNALE DERILLUSTRATIONEN BRATISLAVA

urtean. M

uchmesse Frankfurt:
E%%IP_'I&FEUSRSTEER Srrian antola::zen den ;zoka mundiala honetan, gehiago

profesionalei zuzendua da, argitaletxeen arteko egile es-

— kubideen baimenen salmenten egiteko tokia bilakatu da.



3 - IKUSI MIKUSI 2025
am—F
a / ANTOLAKETA

Bi egun ezberdin :

ESKOLEN eta PROFESIONALEN EGUNA Urriak 10.

FAMILIEN EGUNA Urriak 11.

Tokia : Sara herrian, Lapurdin kokatua, muga ondo-ondoan.

Forma ibiltaria : sala ezberdinak, aterpeak, gune goxoak, ostatuak...

Haur eta Gazte Literatura mundua:

euskal argitaletxeak (bakarrik euskara hutsean diren liburuak),

idazleak

ilustratzaileak

tailerrak

topaketak

mintzaldiak

ikuskizunak

liburuaz gozatzeko guneak, haur eta gazteei dedikatuak, egokituak eta
aurre-pentsatuak.

AURTEN, lkusi Mikusira ikasleekin etortzeko, DERRIGORREZKOA DA
IKUSKIZUN BATEAN APUNTATZEA (5¢/ikasleka).

1. Hautatu IKUSKIZUNA ikasleendako.
2. Apuntatu ikasle kopurua ikuskizunean, eta ordainketa zuzenean egin, HELLO
ASSO-ren bidez.

3. Beste animazioendako: tailerrak, topaketak, ipuin-kondaketak... (guztiak dohai-
nik), ONDOREN antolatuko da IZEN-EMATEA, eta derrigorrezkoa izanen da
ere.

. Liburu baten erosteko bono bat eskainia izanen zaio haur bakoitzari.

. Usaian bezala, aurretik obra bat sortzea eskatua zaizue, aurtengo gaiari bu-
ruz : « DENAK BERDIN, DENAK EZBERDIN, ETA ZU ¢ »

O M




b / ESKOLEN EGUNA: URRIAREN 10A OSTIRALA

Eskolak, IKUSI-MIKUSI azokara etorri aitzin, aurretik proiektuan sartu eta inpli-
katu behar dira : ikasgela bakoitzak idatz lan EDO/TA grafiko bat sortzen du.

Aurtengo IKUSI MIKUSI gaia :
« DENAK BERDIN, DENAK EZBERDIN, ETA ZU ¢ » ’

Ikasgela bakoitzak idatz lan EDO/ETA grafiko bat sortzen du.

Ikasgela bakoitzak, gaiari lotuta, sortuko du :

* edo idatz lan bat (olerki, ipuin, komiki...)

* edo lan grafiko bat (afitxa, ilustrazio, tinta...)

* edo idatz lan grafiko bat (testua eta ilustrazioa, album ilustratu bat, olerki
ilustratuak...)

Neurriak: gehien bat A3 neurrikoa.
Alde batean: obra
Beste aldean: eskolaren izena eta ikasgela.

Lan guztiaok SARAKO HERRIKO ETXERA helarazi beharko dira, epe-mugaq,
Urriaren é6a delakoan.

ERAKUSKETA gunean agerian erakutsiak izanen dira lan guztiak, publikoari
zabaldua. Haurrek beren ekoizpena aurkitzen eta ikusten ahalko dute, azokara
etortzerakoan.

Azoka amaituta, gogoa izanen duten eskolek, beren lana berreskuratzen ahalko
dute, Sarako Herriko etxean, epemuga errespetatuz : hilabete bat Ikusi Mikusi
pasatuta, ondorioz azaroak 12a.

v

ERAKUSKETA

«lkasleen obraks»
\

Eskola guzietan egindako
lana aurtengo gaiari buruz,

§ €egun osoan.













TAILERRAK

TXIKIENTZAT (+3 urte) :
« LIBURU AURPEGIA »

Lizeoko Pro Animazio ikasleen
eskutik.

35 minutu.
Esku lanak

10:30 / 12:30 / 14:00

€) SUHARRIAGA

Haur bakotxak “liburu orri txiki” bat sortuko du bisai baten formarekin (berea
edo asmatutakoa), material sinpleekin: papera, artilea, pegatinak, arkatzak...
Azkenik, orri guziak bilduko dira “liburu kolektibo” handi bat osatzeko: aurpe-
gi, gustu eta identitateen aniztasunari buruzko horma-liburu bat.

HAURRENTZAT (6-11 urte) :
« GORPUTZAK
LIBRE »

Arantxa Lannes-en eskutik.
45 minvutu.
Dantza

10:30 / 12:30 / 14:00
Q) OLHAIN GELA

Arantxa Lannes artista plastiko eta koregrafikoa da.
Haren lana, sorkuntza artistikoan engainatzen da, mugimendua gai nagusitzat
hartuz, ikusmolde sensible eta poetiko batekin. Mundu guziak dantzaarazteko!



TAILERRAK

HAURRENTZAT (6-11 urte) :
« ZURE LIBURUA
SORTU »

Daniela Maitia-en eskutik.
45 minvutu.
Esku lana

- 10:30 / 12:30 / 14:00
@) LARRUN GELA

‘W A

Sakelan ukaiteko liburu ttipi bat, sorkuntza simple eta polita haurrendako, ma-
teriala gutirekin: margoak, idazluma, aisturrak eta kola besterik ez beharko

da. Eguneroko liburu ttipia sakelan, ikasten ditugun hitzak edo olerkiak idazte-
ko.

HAURRENTZAT (6-11 urte) :
« MASKAK SORTU »

Lizeoko Pro Animazio ikasleen
eskutik.

45 minutu.

Esku lanak

10:30 / 12:30 / 14:00

( HERRIKO ETXEA

Haurrak euren maska pertsonalizatuak sortuko dituzte, nor diren edo izan nahi
dutenaren irudikapen gisa, kartoi-plater, lumak, perlak, markagailuekin. Haur-
rak haien bisai ezaugarri zehatzak marraztu ditzakete, edo irudipenari askata-
suna eman.



TAILERRAK

HAURRENTZAT (6-11 urte) :
« ETA GERO, ZER? »

. Lizeoko Pro Animazio ikasleen

- eskutik.

- 45 minutu.

IPUIN KONDAKETA & ESKU LANA
10:30 / 12:30 / 14:00

€) SUHARRIAGA

Haurrak «Bihotza alderantziz zuen barraskiloa» liburuaren istorioari segida bat sor-
tuko dute, barraskiloaren alderantzizko misterioa inguruan. Ondoren, istorioa-
ren bertsioa irudikatuko dute marrazkiekin eta kolaketekin. Tailerrak sormena
eta euskarazko adierazpena sustatzen ditu.

HAURRENTZAT (6-11 urte) :
« KAMISHIBAI »

Mattin-en eskutik.
45 minutu.
Ipuin eta marrazkiak

10:30 / 12:30 / 14:00
() GAZTE GUNEA

Mattin marrazkilariak, berak sortutako ipuina irakurriko du. Ondoren, irakur-
ritako ipuina oinarri hartuta, haurrak pasarte bat marraztuko du, eta denen
aurrean azalduko du. Kamishibaia “paperezko antzerkia” da. Oso baliabide
egokia da, hainbat arlo lantzen baitira: marrazketa, mintzamena, uvlermena...



TAILERRAK

NERABEENTZAT(+11 urte) :..
«MARRAZTEN AHAL
DA DENBORA? »

Adur Larrearen eskutik.
45 minvutu.

Komiki Marrazketa
10:30 / 12:30 / 14:00

€) SUHARRIAGA

Marrazketa tailer praktikoa. Bertan, komikiaren ezaugarriak probestuz eta
adibide ugariren bidez DENBORAren igaroa marraztea posible dela erakutsiko
dugu adierazpide desberdinak ikusiz, eta praktikan jarriz. MUGIMENDUA eta
SOINUA marrazten ahal den ere ikusi eta praktikan jarriko dugu.

NERABEENTZAT (+11 urte) :
« TXALAPARTA »

Mikel Indoren eskutik.
45 minvutu.
Musika

10:30 / 12:30 / 14:00
€) SUHARRIAGA (parkea)

& -l PRI
¢ 5 A

Gazteek txalaparta instrumentua ezagutuko dute eta elkarrekin jotzen ikasiko
dute. Erritmo desberdinak eta teknikak esperimentatuko dituzte, taldean denbo-
ra eta koordinazioa garatuz. Soinu berriak esploratuz, momentu interaktibo eta
sortzailea izango da.

IZEN EMATEAK
m——

AURTEN IZEN-EMATE GUZIAK ETA ORDAINKETAK
HELLOASSO WEBGUNEAN EGITEN DIRA!

Izen-emateak Maiatzaren 20an irekiko dira.

KASU ! Aurten, IKUSKIZUN batean izena (eta ordainketa) egin behar

duzue lehenik.

Eta ondoren, bigarren urrats batean, izanen duzue orduan aukera tailerretan izena

emateko.

KASU ! Lehen bai lehen erreserba egin, biziki hartuak baitira tokiak!

Nola egin ?

1/ Begiratu TXOSTEN DIDAKTIKO HUNTAN zein ikuskizunetan parte

hartu nahiko duzun.

2/ Maiatzaren20etik goiti, HelloAsso webgunean : ikuskizuna hau-
tatu, ikuskizunaren ordua aukeratu bertan klikatuz eta ordainketa

segituan egin.
3/ HelloAsso fitxategia bete.

Oroitaratzen dizuegu, urrats horiek eginda, orduan, izanen duzutela aukera tai-

lerretan izena emateko.

EGUTEGIA

Ilkastetxeen izen-emate hasiera:
Maiatzaren 20a

lkasgelek beren idatz lan grafikoak bi-
daltzeko epea, Sarako Herriko Etxe-

ra:
Urriaren 6a

Eskolen eta profesionalen eguna:
Urriaren 10a

Familien eguna:
Urriaren 11a

IKASTETXEEN
BETE BEHARRAK

1| izena LEHEN BAI LEHEN eman,
hautatutako ikuskizunean tokiak har-
tuz eta ordainduz.

2 | Adi egon, geroago, dohainik di-

ren tailerretan izena emateko.

3 | Autobusa edo garraioa antolatu.
4 | Idatz lan edota grafikoa Sarako
udaletxera helarazi.

IKUSI MIKUSI
Sarako Herriko etxea,BP 16,
64 310 Sara




